
    Чыгышыбызның темасы:  Дәрестә һәм дәрестән тыш чараларда  татар халкының милли бәйрәмнәрен һәм йолаларын өйрәнү.
Татар халкының бик күңелле бәйрәмнәре, бай гореф-гадәтләре һәм йолалары бар. Һәр милләт үз җирлегендә барлыкка килгән һәм буыннан-буынга күчә торган гореф-гадәтләрен, кешеләрнең яшәү рәвешләрен, үз-үзләрен тоту кагыйдәләрен, карашларын, зәвыкларын сакларга омтылырга тиеш. 
         Тормыш–көнкүрештә билгеле бер йолалар үтәү, гореф-гадәтләрне тоту һәм бәйрәмнәр үткәрү барлык милләтләргә дә хас. Ул әлеге милләт мәдәниятенең мөһим бер өлеше булып исәпләнә. Гореф-гадәтләр борын-борыннан халык тарафыннан үтәлеп килә торган бәйрәмнәрне, йолаларны үз эченә ала. Билгеле бер йолаларның үтәлеп килүе җәмгыятьне дә тотрыклы итә, алардан башка халык тулы кыйммәтле тормыш белән яши алмый. 
Кыскасы, безнең максатыбыз туган телебезне, тарихыбызны, рухи байлыкларыбызны, гореф-гадәтләребезне өйрәнеп, буыннар арасында ныклы бәйләнеш булдыру, бөек милләт булып яшәвебезне дәвам итү.  Мәсәлән, ел фасылларына бәйле сабантуй һәм нәүрүз бәйрәмнәре, ислам диненә бәйле корбан һәм рамазан бәйрәмнәре, йолаларга бәйле каз өмәсе, яңгыр боткасы һ.б. Еллар үткән саен гореф-гадәтләр һәм йола бәйрәмнәре яңара, аларның формалары үзгәрә һәм эчтәлекләре тулылана бара.

     
   
Халыклар арасында дуслык бәйләнешләрен ныгытуда бәйрәмнәрнең роле зур, чөнки алар аша халыклар бер-берсенең мәдәниятен, яшәү рәвешен, гореф-гадәте, йолаларын өйрәнә һәм шулар аша бер-берсенә хөрмәт тәрбияли, үз итә, дуслыгын ныгыта. Әгәр дә без милли бәйрәмнәребезне, гореф-гадәтләребезне, йолаларыбызны яңадан торгызып, киләсе буынга тапшырабыз икән, димәк, башка халыклар каршында безнең абруебыз да артыр.
      Халыкның буыннан- буынга күчеп килгән йолалары онытылмасын, бәйрәмнәрнең әһәмияте артсын өчен киләчәк буын балаларын таныштыруны максат итеп куйдык. Тәрбия традицияләренә нигезләнеп халкыбызның гореф- гадәтләрен, бәйрәмнәрен белү, алар белән кызыксынуларын үстереп баларга эстетик һәм әхлакый тәрбия бирүне, татар халкының милли бәйрәмнәре, йола уеннары, гореф- гадәтләре аша балаларның аралашу, коммуникатив осталыгын, сөйләм телен үстерүне, халкыбызның милли традицияләрен саклау максатыннан ел фасыллары белән бәйләнешле йола- бәйрәмнәре ( “ Сөмбелә”, “ Карга боткасы”,
“ Нәүрүз”. “Сабантуй”) белән баларны таныштыруны максат итеп куйдык.
      Көтелгән нәтиҗә итеп балаларда - әхлаклылык, әдәплелек кебек сыйфатлар тәрбияләнә. Балалар ана телендә дөрес, матур итеп аралашырга өйрәнә.
Татар  халкының электән сакланып килгән бәйрәмнәрен, йолаларын өйрәнәләр.
Халык – аваз иҗаты белән кызыксыналар, аңа хөрмәт белән карыйлар.
Татар халкының Сөмбелә, Сабантуй, Нәүрүз, Нардуган, Корбан гаете,Ураза бәйрәме, каз өмәсе,никах-туй йоласы,бәби туе бәйрәмнәре елдан-ел камилләшә, кызыклы итеп оештырыла башлады. Шушы бәйрәмнәрнең кайберләрен без балалар белән  үткәрәбез .

        Яңа уку елына аяк басу белән уңыш бәйрәме, алтын көзне каршылау “Сөмбелә” бәйрәме белән башлап җибәрәбез. Елның сихри фасылында, көн белән төн тигезләшкән мәлдә, татар халкы Нәүрүз бәйрәмен үткәргән. Шулай ук кайбер сыйныфларда  Карга боткасы үткәрәбез.
Исем кушу, бишек җырларына тукталып китәбез.

Галимнәр инде күптән ачыклаган: балага белем һәм тәрбия бирүдә бишек җырлары бик зур роль уйный. Алар сабыйның тыныч холыклы булып үсүенә ярдәм итә. Әнисенең җырлары аша ул туган телендә сүзләр әйтергә, тирә-якны танып белергә, фикерләү сәләтен, сөйләмен үстерергә өйрәнә.
Язгы чәчүләр тәмамлангач татар халкы үзенең иң зур бәйрәнәренең берсе булган Сабантуй  бәйрәмен үткәрә.Сабантуй элек-электән халкыбызның һәрчак яратып,зур күтәренкелек белән үткәрә торган олы бәйрәме. Бу бәйрәмне үткәрү өчен аерым көн билгеләнмәгән, ләкин безнең мәктәптә “Сабантуй” бәрәме “Балаларны яклау көне” ндә үткәрелә. Шул уңайдан балалар мәйданчыгында  балалар өчен бик күңелле чаралар  үткәрелә.   Бәйрәм балалар өчен ярышлар, көрәшләр, спорт уеннары , җыр-биюләр белән бик кызык һәм мавыктыргыч үтә.

      Балага туган телне, халкыбызның гореф-гадәтләрен өйрәнүдә, беренче чара булып уеннар тора. Уеннар тәрбия чыганагы буларак, баланың төрле яктан үсүенә йогынты ясый. Аларда катнашу баланың физик көче, җыр-биюгә осталыгын, сүз байлыгын арттырырга ярдәм итә. Күмәк эшләү, ярдәмләшү, шәфкатьлелек, кушканны үтәү кебек уңай сыйфатларны үстерә.

Татар халкының тарихы, гореф-гадәтләре, традицияләре, көнкүреш һәм тел үзенчәлекләре халык уеннарында киң чагылыш таба. Татар халкының уеннарын балалар бик тиз өйрәнәләр һәм бик теләп уйныйлар. Балаларга уен тәкъдим иткәндә, аларның иң яхшы үзләштерә торганнарын сайларга кирәк.

Без алар белән күбрәк “Очты, очты...”, “Танып бел”,   ,“Серле капчык”,  “Нәрсә артык?”,  кебек уеннар уйныйбыз.Уеннардан балалар уңай тәэсир алалар, шулай ук тел байлыгын арттыралар.

Халык бәйрәмнәре һәм йолалары кешене тормыш тәртипләренә һәм тәлапләренә күнектерергә ярдәм итә. Балалар бәйрәмнәрнең тәртибен, йоласын кечкендән үк белеп, күреп, өйрәнеп үсәргә тиеш. Укучыларга кечкнәдән үк әдәплелек, инсафлык, мәрхәмәтлелек тәрбияләүдә әти-әниләр, укытучылар  зур эш алып барырга тиеш. Балаларга үз-үзен тота белү, аралаша белү күнекмәләрен мәктәптә һәм гаиләдә өйрәтергә кирәк. Әгәрдә без балаларны шушы тәртиптә тәрбияләсәк, шул чагында гына  милләт, халык өчен тәрбияле балалар үстерербез.

